КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ШУÖМ

Школаöдз велöдан основнöй общеобразовательнöй уджтас збыльмöдысь велöдан учреждениеясö ветлысь дзоньвидзалунын дзескöдöм позянлуна челядьöс, а сідзжö туберкулёзнöй интоксикацияа челядьöс видзöмысь рöскод бергöдан пöрадок йылысь Россия Федерацияса Федеральнöй Собраниелöн Государственнöй Думаö, Россия Федерацияса Правительство дорö Коми Республикаса Государственнöй Сöветлöн шыöдчöм йылысь
Коми Республикаса Государственнöй Сöвет шуис:

1. Примитны Школаöдз велöдан основнöй общеобразовательнöй уджтас збыльмöдысь велöдан учреждениеясö ветлысь дзоньвидзалунын дзескöдöм позянлуна челядьöс, а сідзжö туберкулёзнöй интоксикацияа челядьöс видзöмысь рöскод бергöдан пöрадок йылысь Россия Федерацияса Федеральнöй Собраниелöн Государственнöй Думаö, Россия Федерацияса Правительство дорö Коми Республикаса Государственнöй Сöветлысь шыöдчöм (водзö – Шыöдчöм) (содтыссьö).

2.  Ыстыны тайö Шуöмсö да Шыöдчöмсö Россия Федерацияса Федеральнöй Собраниелöн Государственнöй Думаö, Россия Федерацияса Правительстволы.
3. Корны Россия Федерацияса субъектъяслöн государственнöй власьт законодательнöй (бöрйöм) органъясöс ошкыны тайö Шыöдчöмсö.

4. Тайö Шуöмыс вынсялö сійöс примитан лунсянь.

Коми Республикалöн 

Государственнöй Сöветса

Веськöдлысь                                                                     М.Д. Истиховская

Сыктывкар

2008 вося февраль 21 лун

Школаöдз велöдан основнöй общеобразовательнöй уджтас збыльмöдысь велöдан учреждениеясö ветлысь дзоньвидзалунын дзескöдöм позянлуна челядьöс, а сідзжö туберкулёзнöй интоксикацияа челядьöс видзöмысь рöскод бергöдан пöрадок йылысь Россия Федерацияса Федеральнöй Собраниелöн Государственнöй Думаö, Россия Федерацияса Правительство дорö Коми Республикаса Государственнöй Сöветлöн
ШЫÖДЧÖМ

"Велöдчöм йылысь" Россия Федерацияса 1992 во июль 10 лунся 3266-І №-а Оланпаслöн 521 статьяса 2 пункт серти школаöдз велöдан основнöй общеобразовательнöй уджтас збыльмöдысь государственнöй да муниципальнöй велöдан учреждениеясö ветлысь дзоньвидзалунын дзескöдöм позянлуна челядьöс, а сідзжö туберкулёзнöй интоксикацияа челядьöс видзöмысь бать-мамсянь мынтысьöм оз перйыссьы.
Социальнöй отсöг сетан тайö мераыс лоö федеральнöй мераöн, сійö сетсьö Россия Федерацияса законодательствоöн  индöм пöрадок серти да артавсьö бюджеткоста йитöдъясын.

Такöд тшöтш социальнöй отсöг индан мерасö сетан пöрадок йылысь Россия Федерацияса законодательнöй актыс öнöдз абу примитöма.
Школаöдз велöдан основнöй общеобразовательнöй уджтас збыльмöдысь школаöдз велöдан муниципальнöй велöдан учреждениеясö ветлысь дзоньвидзалунын дзескöдöм позянлуна челядьлы муниципальнöй юкöнъяс мутасын социальнöй отсöг сетан тайö мераясыс могмöдсьöны сьöмöн муниципальнöй юкöнъясса бюджетысь. Школаöдз велöдан общеобразовательнöй уджтас збыльмöдысь дзоньвидзалунын дзескöдöм позянлуна челядьлы татшöм торъя (корреционнöй) учреждениеяс да торъя (коррекционнöй) группаяс видзöм вылö колö уна сьöм. Муниципальнöй юкöнса бюджетлы (торъя нин муниципальнöй районлы) тайö тöдчымöн ыджыд рöскод, а тшöкыда и вештыны позьтöм рöскод. Такöд йитöдын Коми Республикаса Государственнöй Сöветö да Коми Республикаса Правительствоö воöны муниципальнöй юöнъясса юралысьяссянь шыöдчöмъяс корöмöн, медым сетны муниципальнöй юкöнса бюджетлы дзоньвидзалунын дзескöдöм позянлуна челядьöс школаöдз велöдан учреждениеясын видзöмкöд йитчöм рöскод вештöм вылö содтöд дотацияяс.
Гижöм подув вылын челядьлы, кодъяслы колöны дзоньвидзалунын да сöвмöмын ас кадö коррекция да специалистъяссянь отсöг, школаöдз качественнöй велöдöмын государственнöй гарантияясöн могмöдöм могысь корам видлавны школаöдз велöдан основнöй общеобразовательнöй уджтас збыльмöдысь велöдан учреждениеясö ветлысь дзоньвидзалунын дзескöдöм позянлуна челядьöс, а сідзжö туберкулёзнöй интоксикацияа челядьöс видзöмысь компенсируйтан пöрадок йылысь юалöм. Тайö йитöдын вöзъям пыртны "Велöдчöм йылысь" Россия Фещдерацияса Оланпаслöн 521 статьяö лöсялана содтöд либö сетны лöсялана полномочиеяс Россия Федерацияса Правительстволы.

